
				এই পাতাটির মুদ্রণ সংশোধন করা প্রয়োজন। 
२ग्न अझ ] বিচারালয়ে 8)
বলিতেছি, তোমরা আমাকে বধ করিয়া আমাকে যে দণ্ড দিতেছ, আমার মৃত্যুর পরেই তদপেক্ষা সহস্ৰগুণে কঠিনতর দণ্ড তোমাদিগকে নিশ্চয়ই ভোগ করিতে হইবে। এখন তোমরা এই ভাবিয়া এই কৰ্ম্ম করিতে যাইতেছ, যে, তোমাদিগকে জীবনের কোনও হিসাব দিতে হইবে না ; তোমরা তাহা হইতে অব্যাহতি লাভ করিবে ; কিন্তু আমি তোমাদিগকে বলিতেছি, যে ফল ইহার একেবারেই বিপরীত হইবে। তোমাদিগকে পরীক্ষা করিবার লোকের সংখ্যা আরও বহুলতর হইয়া উঠিবে ; আমিই তাহাদিগকে এক্ষণে নিবৃত্ত করিয়া রাখিতেছি, যদিচ তোমরা তাহা বুঝিতে পার নাই ; তাহারা আমা-অপেক্ষা বয়ঃকনিষ্ঠ ; সুতরাং তাহারা তোমাদিগের পক্ষে অধিকতর দুর্ভর হইয়া উঠিবে, এবং তোমরাও তাহাদিগের প্রতি অধিকতর ক্রুদ্ধ হইবে। যদি তোমাবা ভাবিয়া থাক, যে, লোকে তোমাদিগকে তিবস্কার করিলে তাহাদিগকে বধ কবিয়াই উহা নিবারণ করিবে, তবে তোমরা ঠিক ভাবিতেছ না ও ঠিক পথের সন্ধান পাইতেছ না। কেন না, অব্যাহতি লাভের এটা পথই নয় ; ইহা না। সাধ্যায়ত্ত, না উৎকৃষ্ট; প্ৰত্যুত সৰ্ব্বাপেক্ষা উৎকৃষ্ট ও সুগম পন্থা এই যে, তুমি অপরের কণ্ঠরোধ করিও না, কিন্তু যাহাতে যতদুব সম্ভব ভাল হইতে পার, আপনাকে সেইরূপ করিয়া গঠন কর । অতএব, তোমরা যাহারা আমার দণ্ডবিধান করিয়াছ,তাহাদিগকে এই ভবিষ্যদবাণী বলিয়া আমি ইহলোক হইতে প্ৰস্থান করিতেছি।
[ একত্রিংশ অধ্যায়-আমার চিরসহচর দৈব ইঙ্গিত আত্মসমর্থনকালে কোন স্থলেই আমাকে বাধা প্ৰদান করে নাই ; অতএব মৃত্যু নিশ্চয়ই আমার পক্ষে শুভ। ]
৩১। আর, তোমরা যাহারা আমি নির্দোষ বলিয়া মত দিয়াছ, যতক্ষণ ( কারাধ্যক্ষ একাদশ) রাজপুরুষ কৰ্ম্মে ব্যস্ত থাকেন এবং যতক্ষণ না আমি সেই স্থানে গমন করি, যথায় আমাকে প্ৰাণ বিসর্জন করিতে হইবে, ততক্ষণ, যে-ঘটনা ঘটিল, তৎসম্বন্ধে আমি তোমাদিগের সহিত আলাপ করিতে পারিলে আনন্দিত হইব । অতএব, বন্ধুগণ, তোমরা ক্ষণকাল আমার নিকটে অবস্থান কর, কেন না, যতক্ষণ সম্ভব, আমরা পরস্পরের

